Башлангъыч сыныфларда Янъы йыл байрамы 

Музыка чала(Разие Сейтаблаева «Яшайыкъ аятта»),талебелер кирип,наратнынъ этрафында туралар.

Етекчи1.Селям алейкум,сайгъылы балалар ве мусафирлер!

Етекчи 2 

Кельген йылбаш байрамы

Хайырлы олсун

Етекчи1 Янъы йыл байрамыны биз пек севемиз!Я сиз?

Балалар Э-э-э!

Етекчи1. Машалла!Насыл дюльбер наратымыз бар!

Етекчи2.:Шиирлер бильгенлер бармы?

1,2 сыныф шиирлер айталар

Етекчи 1:Сагъ олунъыз,балалар!Пек меракълы шиирлер!

Етекчи2: Янъы йыл байрамында не япалар?Ким биле?
Балалар: Ойнайлар,йырлайлар!

Йыр «Тез-тез»

Етекчи1:Машалла!Пек яхшы йырлайсынъыз!

Етекчи2:Балалар,бугунь бизге мусафир олып Къаркъызы кельди,Къарданелерни кетирди!

Къардане оюны

Къаркъызы:Меним ярдымджыларым сизге тапмаджалар айтаджакълар,сиз исе джевапларны тапынъыз!

Ундыр десем, ун дегиль,

Шекерге де ошамай.

Курьпе десем, о дегиль,

Чюнки къушлар ашамай. (къар)

Джамгъа бензер, джам дегиль.

Эльмаз иле кесильмез.

Сыджакъ олса, ёкъ олур,

Асла изи корюнмез. (буз)

Ава аяз, къарлар ягъа,

Собаларда одун яна.

Озенлерде сувлар бузлай,

Къобасында аюв юкълай. (къыш)

Етекчи1:Къаркъызы,бакъ насыл дюльбер наратымыз бар!

Етекчи2:Амма чыракълары янмай!

Къаркъызы:Балалар,алгъышлайыкъ,нараиымыз даа да дюльбер олсун!

Балалар:Бир,эки,учь,чыракълар ярыкъ янсынъ!

Етекчи 1:Не олды? Не ичюн чыракълар янмай?

Етекчи2:Бельки бизим байрамда бириси етишмей?

Къаркъызы:Эльбет,мен анъладым!Я сиз,балалар,анъладынъызмы? Ким бизим байрамда етишмей?

Балалар:Хыдыр деде!

Етекчи1:Чагъырайыкъ!

Балалар:Хыдыр деде!(2 кере)

Музыка чала,Хыдыр деде торунларнен кире.

МЕРАБА! САЙГЪЫЛЫ, СЕВИМЛИ ДОСТЛАР!
КЕНЕ БИЗГЕ КЪАЙТЫП КЕЛЬДИ 
НАРАТ ВЕ КЪЫШ БАЙРАМЫ
БУ ЯНЪЫ ЙЫЛ БАЙРАМЫНЫ
САБЫРСЫЗ БЕКЛЕДИК БИЗ
ЯНЪЫ ЙЫЛГЪА КЪУВАНАМЫЗ!
ЯНЪЫ ЙЫЛНЕН ХАЙЫРЛАЙМЫЗ!
ЯНЪЫ УМЮТ БАГЪЫШЛАЙМЫЗ!
КЪАВГЪА – ДАВА ОЛМАСЫН!
ДОСТЛАРЫНЪЫЗ ЧОКЪ ОЛСУН!
САЙГЪЫ, СЕВГИ, БАХТ ВЕ ТЫНЧЛЫКЪ
ЭВЛЕРИНЪИЗГЕ КЕЛЬСИН!

Етекчи1:Хыдыр деде,бизим наратымызнынъ чыракълары янмай!Не япайыкъ?

Хыдыр деде:Мен тылсымлы таягъымнен якъарым,амма балалар манъа ярдым этсинълер!

Балалар:Бир,экип,учь,чыракълар ярыкъ янсынъ!

Чыракълар яна.

Хыдыр деде:Энди эпимиз йырлайыкъ!

(Дагъда догъулды наратчыкъ)

Джады чапып кире:Ха-ха-ха!Менсиз байрам япасыз!Мен сизгек косьтеририм!(Балаларны къоркъута)

Хыдыр деде:Кимдир о?

Къаркъызы:Вай!Джады!

Етекчи1:Вай,не япаджакъмыз?

Хыдыр деде:Мен шимди онъы къаттырырым!Кель,Къаркъызы,ярдым эт!

Джады:Вай,вай,къатып къалдым!

Етекчи1:Бельки аджыйыкъ онъы,балалар?

Балалар:Э-э-э!

Хыдыр деде:Кене де бизге кедер япаджакъсынъ?

Джады:Екъ!Мен энди тек яхшы ишлер япаджам!

Хыдыр деде:Балалар,уфюринъиз!

Къаркъызы:Джады,сен бизге бахшыш япып,бир оюн косьтер!

Джады:Яхшы,амма балалар меним артымдан арекетлерими текрарласынлар1
Бахшышлар менден!

(оюндан сонъ мандаринлер даркъата)

Хыдыр деде:Балалар,шиирлерни кимлер биле?

(3,4 сыныф шиир айта)

Етекчи1:Балалар,Хыдыр деде сизнен ойнады?

Етекчи2:Йыр йырлады?

Етекчи1:Наратнынъ этрафында юрьди?

Етекчи2: Я не япмагъа унутты?

Балалар: Бахшышлар!

Хыдыр деде :Шимди,шимди!Мен мусафирликте олгъанда,бахшышдарн анда унуттым,пек сизге ашыкътым1Шимди,телефон ачып,риджа этейим,бахшышларны кетирсинълер!
1.НЕ ДЕ ГУЗЕЛЬ, ЯНЪЫ ЙЫЛ НАРАТЫ

НЕ ДЕ ГУЗЕЛЬ ЕШИЛЬ, ОНЫНЪ АНТЕРИ

НАРАТНЫНЪ УСТЮНДЕ ОЮДЖАКЪЛАР ЙЫЛТЫРАЙ

АЯЗ-ДЕДЕ БАХШЫШЛАР АЗЫРЛАЙ.

2.СЕСНЕН ЙЫРЛА, СЕСНЕН КУЛЬ!

ЯНЪЫ ЙЫЛНЫ КЪАРШЫЛАП,

ТЕБЕССЮМЛЕР, КУЛЬКУ, КЪУВАНЧ

ЭР БИР ЭВГЕ КИРИП КЕЛЬСИН!

3.БАЙРАМЫМЫЗ АДЖАЙЫП,

МУДЖИЗЕЛИ, ШЕНЪ ОЛСУН!

БИЗ СИЗЛЕРНЕН БИРЛЕШИП

ЧЕШИТ ОЮН ОЙНАЙЫКЪ.

4.НУРЛАР САЧЫП ЮРЕКЛЕРГЕ

ЙЫЛБАШ КЕЛЬДИ УЛЬКЕМИЗГЕ

АЙДЫНЪ, ДОСТЛАР, ОЙНАЙЫКЪ

НАРАТНЫ АЛГЪЫШЛАЙЫКЪ.

5.ЯНЪЫ ЙЫЛ МУБАРЕК

ЭПИМИЗГЕ НЕ КЕРЕК?

БЕРЕКЕТ НОМАЙ ОЛСУН

ЭВЛЕР КЪУВАНЧКЪА ТОЛСУН!

6.БУГУНЬ БАЙРАМ ЭР КЕЗГЕ

БИРЛЕШИНЪИЗ, БАЛАЛАР

ОРТАГЪА ЧЫКЪЫП ОЙНАНЪЫ22З

ЯНЪЫ ЙЫЛНЫ КЪАРШЫЛАНЪЫЗ

Къыш кельгенде,ягъа эп къар.

Орталыкъкъа чаршаф япа.

Арекеттен токътап акъкъан

Сувлар ёлда бузлап ята.

2 бала: Саба эрте козь ачкъанда,

Абдырап къалдым бирден.

Пенджереде дюльбер орьнек!

Оны ким япты экен?

Къарлар ягъды, балачыкълар,

Пенджереден къарашты.

Агъарды таш-толачыкълар,

Кениш чёллер ярашты.

5 бала: Кельди энди къарт Къышбабай,

Аджы тие аязы.

Санки дерсинъ алай ерде,

Памукънынъ бем-беязы.

6 бала: Сакъалы бар тизинедже,

Арув куле козьлери.

Эглендире балаларны,

Онынъ эр бир сёзлери.

7 бала: Мектеплерге сюрип келе,

Балаларны хайырлай!

Эр янъы йыл байрамында

Балаларнен бир йырлай!

Ундыр десем, ун дегиль,

Шекерге де ошамай.

Курьпе десем, о дегиль,

Чюнки къушлар ашамай. (къар)

2 тапмаджа: Джамгъа бензер, джам дегиль.

Эльмаз иле кесильмез.

Сыджакъ олса, ёкъ олур,

Асла изи корюнмез. (буз)

3 тапмаджа: Ава аяз, къарлар ягъа,

Собаларда одун яна.

Озенлерде сувлар бузлай,

Къобасында аюв юкълай. (къыш)

